
Mialohan’ny basikety N1A Lahy sy Vavy 

Nifarana omaly alarobia 05 aprily 2023 ny fifindrana klioba

Fihaonana basikety N1A lehilahy Malagasy.

Nampahatsiahy an’ireo
mpilalao basikety Mala-
gasy naniry ny hifindra
klioba, mialohan’ny fa-
nombohan’ny fifaninana-
na nasionaly N1A lahy sy
vavy 2023 hatao any Ant-
sirabe ny FMBB « Fede-
ration Malagasy de Bas-
ket Ball », fa nifarana
omaly alarobia 5 aprily
2023 ny fanatanterahana
an’izany FIFINDRANA
KLIOBA izany, ho an'ireo
mpilalao rehetra tsy an-
kanavaka anatin’ireo so-
kajy ireo araka ny voafa-
ritry ny lalàna nohavao-
zina tamin’ny taona 2017
« aliéna 3 », izay manam-

"Fifandirana ihany no vokatry ny fiavonavonana; fa ao amin'ny mino anatra no misy fahendrena."

Ohabolana 13:10

Ny TeNy FiaiNaNa

Ny Club Cosfa Football 

ekipa faharoa tafita amin’ny «playoffs Orange pro-League
2022-2023»

Ny ekipan’ny Cosfa Football 2023.

Ny Cosfa Football ao amin’
ny vondrona “Conférence
Nord” manana isa 23, no
ekipa faharoa tafita hia-
trika ny dingana “Play-
offs”, amin’ny fifaninana-
na baolina kitra “Orange
Pro-League 2022-2023”.
Amin’ny alahady ho avy
izao dia hikatroka amin’ny
ekipan’ny Tffc Mahajanga
etsy amin’ny kianja synte-
tika Mahitsy ity ekipan’ny
Miaramila ity amin’ny
andro faha-13. Fandaha-
ran-dalao andro faha-13
samy hanomboka amin’
ny 2 ora 30 avokoa. Von-
drona “Conférence Nord”
sabotsy 08 aprily 2023 :
Cosfa # Tffc (kianja sente-
tika Mahitsy), Alahady 09
aprily 2023 : Uscafoot #
Ajesaia (kianja monisipaly
Alarobia), Asa Diana #
Fosa Junior Fc (kianja

monisipaly Antsiranana),
Tia Kitra Fc # As Fanala-
manga (kianja “Barika-
dimy Stadium Toamasi-
na”). Vondrona “Confé-
rence Sud” Asabotsy 08
aprily 2023 : Cffa # 3Fb

Toliara (kianja “Elgeco
Plus Stadium By-Pass),
Elgeco Plus # Dato Fc
(kianja “Elgeco Plus Sta-
dium By-Pass), Alahady
09 aprily 2023 : Zanakala
Fc # Disciples (kianja

“Stade Morderne Ampa-
sambazaha Fianarant-
soa), Jet Kintana # Mama
Fc (kianja sentetika Ma-
hitsy).

Rainilita

MpANAO gAzetY LIVAMALALA A. 

Nilofika teo amin’ny faha-34 taonany

Andriamananjara Livamalala fony fahavelony.

M
isaona ny tonto-
lon’ny asa fanao-
van-gazety Mala-

gasy, fa nilofika tamin’ny
alatsinainy 03 aprily 2023
teo, teo amin’ny faha-34
taonany, ny namana mpa-
nao gazety mpikarakira
vaovao ara-panatanjahan-
tena ary mpikambana fe-
no ao amin’ny ao amin’ny
UJSM “Union des Journa-
listes Sportifs de Mada-
gascar”, sy niasa nandri-
tra ny12 taona katroka tao
amin’ny fahitalavitra Viva,
Andriamananjara Livama-
lala na Liva. Aretina AVC
no nahazo tampoka azy
tamin’ny antoandron’io
andro alatsinainy io, re-
hefa avy nisakafo teny
Alarobia, fa avy nanodina
fandaharana Top Chrono

nandeha tamin’ny 6 ora
hariva tamin’io andro io
ihany ny tenany. Tsotra sy
be vazivavy i Liva fony fa-
havelony, raha ny nifane-
raserana taminy ary amin’
ny maha mpikirakira vao-

vao ara-panatanjahante-
na azy dia saika nifanena
nivantana taminy foana
teny an-kianja samihafa
teo Andrenivohitra izahay,
rehefa nitrandraka ifotony
ny vaovaom-panatanja-

hantena ary indraindray
aza niaraka hatrany amin’
ny Faritra ivelan’Antana-
narivo mihitsy. Namela
mananontena sy zanaka
vavy kely iray Itompoko-
lahy amin’izao nandao-
zany ny tany izao, ka eny
Mahazoarivo no hiandra-
sana ny nofo mangatsia-
ka ary rahampitso zoma
06 aprily 2023 no hasi-
trika eny Anjanaharry. Iza-
hay eto amin’ny Gazety
Ny Valosoa Vaovao dia
mirary fiononana feno ho
an’ny ankohonany sy ny
fianakaviany manontolo
ary ny fianakaviamben’ny
mpanao gazety amin’ny
ankapobeny mihitsy. Ve-
loma ary mandria am-pia-
danana Liva!

Rainilita

NY VALOSOA sy Mahaliana

Ny tanànan’Ambahoabe 
distrikan’i Soanierana Ivongo

faritra Analanjirofo

Saka fo  Ny Va loso a  

Akoho sy holatra saosy indray, no laoka amin’ny

Sakafo eto amin’ny gazetinao androany. Dia mazo-

toa homana tompoko.

NY VALOSOA sy Mahasoa

Ny mahatsara ny menaka
avy amin’ny coco

Ny mahatsara ny menaka avy amin’ny coco, na voanio
indray, no Mahasoa eto amin’ny gazetinao androany.
Ny huile de Coco, na menaka avy amin’ny coco dia
menaka tsara atao amin’ny sakafo andrahoina. Hanina
amin’izao raha misy cholesterol sy triglyceride ambony
, tsara ho an’ny olona manana olana ao amin’ny saina
koa izy.

Tao aorian’ireo tanàna tamin’ny kaominina miisa 12
tany amin’ny distrikan’i Maroantsetra, ireo tanàna
amin’ny kaominina miisa 8 any amin’ny distrikan’i Soa-
nierana Ivongo, faritra Analanjirofo ihany, no Mahaliana
eto amin’ny gazetinao.
Ny tanànan’Ambahoabe distrikan’i Soanierana Ivongo
faritra Analanjirofo indray, no Mahaliana eto amin’ny
gazetinao androany. Renivohitry ny kaominina Amba-
hoabe ity tanàna ity, iray amin’ireo kaominina miisa 8
mandrafitra ny distrikan’i Soanierana Ivongo. Mbola tsy
tena avo toerana izy, satria 123 m ny haavony miohatra
amin’ny ranomasina. Any
afovoany atsimon’ny faritra
Analanjirofo no misy azy.
Vokatra any ny jirofo, ny
vary, ny voankazo toy ny let-
chi, ny akondro, ny manga,
ny haninkotrana toy ny
mangahazo, ny vomanga.

bohan’ny fifaninanana 
hatrehana ny fifindrana

bara fa tsy maintsy vita 10
andro mialohan’ny fanom-

klioba. 
Rainilita


